 ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴՀԱՆՈՒՐ ՕԳՏԱԳՈՐԾՄԱՆ ՃԱՆԱՊԱՐՀՆԵՐԻ ԵՎ ԵՐԿԱԹՈՒՂԻՆԵՐԻ ՎՐԱ ԳՏՆՎՈՂ ԿԱՄՐՋԱՅԻՆ ԿԱՌՈՒՑՎԱԾՔՆԵՐԻ ՑԱՆԿԵՐԸ, ԴՐԱՆՑ ՎԵՐԱԿԱՌՈՒՑՄԱՆ (ԿԱՄ ՀԻՄՆԱՆՈՐՈԳՄԱՆ) ԾՐԱԳԻՐԸ ՈՒ ԿԻՐԱՐԿՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈՒԼԻՍԻ 2-Ի N 591 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԿՈՂՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ


	ՀՀ արդարադատության նախարարություն

	1. «Հայաստանի Հանրապետության ընդհանուր օգտագործման ճանապարհների և երկաթուղիների վրա գտնվող կամրջային կառուցվածքների ցանկերը, դրանց վերակառուցման (հիմնանորոգման) ծրագիրը ու կիրարկումն ապահովող միջոցառումների ժամանակացույցը հաստատելու և Հայաստանի Հանրապետության կառավարության 2001 թվականի հուլիսի 2-ի N 591 որոշումն ուժը կորցրած ճանաչելու մասին» Հայաստանի Հանրապետության կառավարության որոշման (այսուհետ՝ Որոշում) նախագծի (այսուհետ՝ Նախագիծ) 1-ին կետի 1-ին ենթակետով հաստատվում է՝ Հայաստանի Հանրապետության ընդհանուր օգտագործման ճանապարհների և երկաթուղիների վրա գտնվող կամրջային կառուցվածքների վերակառուցման (հիմնանորոգման) ծրագիրը, 2-րդ ենթակետով՝ Հայաստանի Հանրապետության ընդհանուր օգտագործման ճանապարհների և երկաթուղիների վրա գտնվող կամրջային կառուցվածքների վերակառուցման (հիմնանորոգման) ծրագրի կիրարկումն ապահովող միջոցառումների ժամանակացույցը, 2-րդ ենթակետով՝ կամրջային կառուցվածքների ցանկերը:
Նախագծի նախաբանում որպես լիազորող նորմ հղում է կատարվել Հայաստանի Հանրապետության Սահմանադրության 146-րդ հոդվածի 4-րդ մասին, համաձայն որի՝ կառավարության լիազորությունները սահմանվում են Սահմանադրությամբ և օրենքով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների:
Նշված դրույթից բխում է, որ դրանով սահմանված չէ լիազորող նորմ, որը հնարավորություն կտա Հայաստանի Հանրապետության կառավարությանը հաստատելու Հայաստանի Հանրապետության ընդհանուր օգտագործման ճանապարհների և երկաթուղիների վրա գտնվող կամրջային կառուցվածքների ցանկերը, կամրջային վերակառուցման (հիմնանորոգման) ծրագիրը, ծրագրի կիրարկումն ապահովող միջոցառումների ժամանակացույցը:
Վերոնշյալի կապակցությամբ հարկ է նկատի ունենալ, որ Սահմանադրության 6-րդ հոդվածի 1-ին մասի համաձայն՝ պետական կամ տեղական ինքնակառավարման մարմիններն ու պաշտոնատար անձիք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն  հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորել ընդունելու ենթաօրենսդրական նորմատիվ իրավական ակտեր:
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոնշյալ դրույթներից բխում է, որ ենթաօրենսդրական նորմատիվ իրավական ակտ ընդունելու համար անհրաժեշտ է օրենքովսահմանված լիազորող նորմ, որի վերաբերյալ հղումը պետք է պարունակի ենթաօրենսդրական նորմատիվ իրավական ակտը:
[bookmark: _Hlk194423165]Բացի այդ, հարկ ենք համարում նշել, որ Նախագիծը նախատեսվում է ընդունել նորմատիվ իրավական ակտի տեսքով: Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետը, համաձայն որի՝ նորմատիվ իրավական ակտը՝ Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով մարդկանց համար, ուստի առաջարկում ենք Նախագծի բնույթը վերանայել:
	Չի ընդունվել։
ՀՀ կառավարության կողմից Նախագծի հաստատման մասով «Քաղաքաշինության մասին» օրենքով լիազորող նորմեր նախատեսված չեն։
Հաշվի առնելով Նախագծի հրատապությունը և կարևորությունը, որպես լիազորող նորմ նախատեսվել է ՀՀ Սահմանադրության 146-րդ հոդվածի 4-րդ մասը:                                                         ՀՀ Սահմանադրության 146-րդ հոդվածի 4-րդ մասի համաձայն  Կառավարության լիազորությունները սահմանվում են Սահմանադրությամբ և օրենքներով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների:
Միաժամանակ, հարկ է նշել, որ ՀՀ կառավարության կողմից ընդունվել են բազմաթիվ որոշումներ, որոնց համար լիազորող նորմ ընդունվել է ՀՀ Սահմանադրության 146-րդ հոդվածի 4-րդ մասը (մասնավորապես՝ ՀՀ կառավարության 2022 թվականի մայիսի 26-ի N 775-Լ, ՀՀ կառավարության 2023 թվականի մայիսի 18-ի N 770-Լ, ՀՀ կառավարության 2020 թվականի ապրիլի 23-ի N 596-Լ, ՀՀ կառավարության 2022 թվականի դեկտեմբերի 1-ի N 1847-Լ որոշումներ և այլն): Հետևաբար, Նախագծի համար ՀՀ Սահմանադրության 146-րդ հոդվածի 4-րդ մասը կարող է հանդիսանալ լիազորող նորմ։                                             

                
  

	2. Նախագծի նախաբանում և Նախագծի Հավելվածի 1-ի, 3-րդ և 23-րդ կետերում (այսուհետ՝ Հավելված 1) կիրառված «ՀՀ» բառերն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, համաձայն որի՝ արգելվում է նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
	Ընդունվել է։
Կատարվել է համապատասխան փոփոխություններ։

	3. Նախագծը նախատեսվում է ընդունել նորմատիվ բնույթի իրավական ակտի տեսքով, մինչդեռ Նախագծի 3-րդ կետի համաձայն՝ սույն որոշումն ուժի մեջ է մտնում հրապարակմանը հաջորդող օրվանից: Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 23-րդ հոդվածի 1-ին մասը, համաձայն որի՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Ընդունվել է։
Կատարվել է համապատասխան լրացում։

	4. Նախագծի 1-ին կետի 1-ին և 2-րդ ենթակետերում կիրառվել է «վերակառուցման (հիմնանորոգման)» ձևակերպումն, որն անհրաժեշտ է վերանայել՝ քանի որ պարզ չէ «հիմնանորոգման» բառի փակագծերում նախատեսելու նպատակը, արդյոք նշված եզրույթները նույնացվում են, թե վերակառուցման եղանակի վերաբերյալ կարգավորումները վերաբերում է նաև հիմնանորոգման գործունեությանը:
Բացի այդ, այս առումով հարկ է ուշադրություն դարձնել «Քաղաքաշինության մասին» օրենքի 10.1-ին հոդվածի 3-րդ մասի 36-րդ կետին, համաձայն որի՝ քաղաքաշինության բնագավառի պետական կառավարման լիազոր մարմինը՝ քաղաքաշինության կոմիտեն հաստատում է կառուցվող, հիմնանորոգվող, վերակուցվող, վերականգնվող, ուժեղացվող, ընդլայնվող, արդիականացվող, վերազինվող, նորոգվող, քանդվող կամ ապամոնտաժվող շենքերի, շինությունների, կառուցվածքների և շինարարական աշխատանքների տեսակների արժեքի խոշորացված ցուցանիշները, ինչից բխում է, որ հիմնանորոգումը և վերակառուցումը տարբեր հասկացություններ են:
Նույն դիտարկումը վերաբերում է Հավելված 1-ի ողջ տեքստում կիրառված նույնանման ձևակերպումներին:
	Ընդունվել է։
Կատարվել է համապատասխան լրացում։

	5. Հավելված 1-ի 3-րդ կետում կիրառված «տեղեկատվությունը ներկայացված են» ձևակերպումն անհրաժեշտ է վերանայել, քանի որ Որոշման Հավելված 3-ով և Հավելված 4-ով սահմանվաշ են ցանկեր:
	Ընդունվել է։
Կատարվել է համապատասխան փոփոխություններ։

	    6. Հավելված 1-ի 25-րդ և 26-րդ  կետերում «սկսվում է» և «կրում է» բառերն առաջարկում ենք համապատասխանաբար փոխարինել «սկսվելու է» և «կրելու է» բառերով:
	Ընդունվել է։
Կատարվել է համապատասխան փոփոխություններ։

	   7. Հավելված 1-ի 1-ին աղյուսակում անհրաժեշտ է համարակալել:
	

	7. Նախագծի Հավելված 3-ի (այսուհետ՝ Հավելված 3) 1-ին կետում «ՀՀ» բառերն, 1-ին կետի 5-րդ ենթակետում «Խ.» բառն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը:
Նույն դիտարկումը վերաբերում է Հավելված 3-ում և Նախագծի Հավելված 4-ում ողջ կիրառված նույնանման բառերին:
	Ընդունվել է։
Կատարվել է համապատասխան փոփոխություններ։

	  9. Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության հետ, հիմք ընդունելով Հավելված 1-ի 29-րդ կետը, համաձայն որի, ծրագրի շրջանակներում կամրջային կառուցվածքների վերակառուցմանն (վերանորոգմանն) ուղղված միջոցառումների իրականացումը խիստ ծախսատար է և դժվար է իրագործել ֆինանսավորման մեկ աղբյուրի հաշվին: Դրանց իրականացումն ակնկալում է պետական բյուջեների, մասնավոր և այլ դոնոր կազմակերպությունների միջոցների հաշվին՝ «Պետություն-մասնավոր գործընկերության մասին» օրենքի համաձայն ՊՄԳ գործիքների կիրառմամբ, որոնք ենթակա են հստակեցման առանձին միջոցառումների շրջանակներում:
	Ընդունվել է։
Նախագիծը ներկայացվել է ՀՀ ֆինանսների նախարարություն՝ քննարկման։  Ներկայացված առաջարկությունների և դիտողությունների համաձայն Նախագիծը լրամշակվել է։





